
Ché fanmi,

Mwen swete oumenm avek fanmi w pote nou byen apre siklon semén pase a. Kom granpé yon timoun Ki
nan lekol leta vil Nouyok, mwen konprann koman jou ki sot pase yo deranje nou. Kek nan nou kapab gen
moun mouri oswa nou konnen moun ki gen moun mouri; mwen prezante nou kondoleyans mwen. Gen
anpil nan nou ki oblije pa ale travay pou nou ka rete avek timoun ki pa ale lekol. Mwen konnen tou ke
anpil nan nou pa gen kouran depi konbyen jou epi anpil nan nou gen kay nou ki pran gwo domaj.
Pwoblem anpil moun ap rankontre la a se bagay moun pa janm we.

Mwen konnen oumenm avék pitit ou pa ka tann pou vi a retounen nan nomal li; mwen vle asire w yon lot
fwa ke n ap fe tout sa nou kapab pou asire timoun yo retounen nan yon salklas ki pa prezante danje, kote
yo ka aprann. Pandan pi fo lekol ap reouvri pou elev jodi a, 57 nan lekol nou yo toujou gen gwo domaj,
donk y ap ouvri yo nan nouvo lokal mékredi 7 novanm. Enfomasyon sou kote pwovizwa lekol sa yo prale
ak sou lekol k ap resevwa yo a ap disponib nan sitweb nou an. Lis sa a ajou apati vandredi 2 novanm a
9:00 P.M. epi li ka chanje. Pou konn enfomasyon ki pi resan an, kontinye tcheke sitwéb nou an.

Malerezman, siklon lan fe anpil nan fanmi nou yo oblije deplase kite kay yo. N ap fé li pi fasil pou elév
ale nan yon lekol ki pre kote pwovizwa yo ye kounye a:

= Elev lekol prime ak elév lekol presegondé ka ale nan lekol ki pou sekte zon kote pwovizwa yo ye
kounye a. Pou ka jwenn ki lekol ki pou sekte zon yon adrés, ale nan schools.nyc.gov oswa rele
311. Si pa gen lekol ki pou sekte zon yon adres, ou sipoze ale nan biwo enskripsyon an. Pou
konnen ki kote biwo enskripsyon ki pi pre w la ye, ale nan schools.nyc.gov oswa rele 311.

= Tout elév lekol segonde ki te oblije Kite kay kote yo rete sipoze ale nan yon biwo enskripsyon si yo
ta renmen ale nan yon lekol Ki pi pre kote yo rete kounye a.

= Elev ki te oblije kite kay yo pa oblije founi okenn dokiman pou yo ka enskri.
Mwen konprann gwo enpak siklon sa a genyen sou vi w. Nou pran angajman pou travay tout lajounen tout

nuit pou nou ede timoun ou yo fé yon tranzisyon byen dous pou yo retounen lekol. Mesi pou pasyans ou
ak pou konpreyansyon w pandan tan difisil sa a. Tanpri pwoteje tet ou epi sonje ke nou la pou ou.

Avek senserite,
/_\\
Dennis M. Walcott

